Sentenza tal-05.05.2025
Sessjoni tal-Ghid il-Hamsin

Qorti tal-Magistrati (Malta)

RIK NRU 65/2025 FL-ATTI TAL-ITTRA UFFICJALI 166A NUMRU
2121/2019: MELITA LIMITED (C12715) V. LOUIS MIFSUD (KI.
76367M)

(RIKORS GHAR-RIAVVJAMENT TA’ TITOLU EZEKUTTIV TAHT L-ART. 258 TAL-KAP. 12 - MINN META
JIBDA JIDDEKORRI T-TERMINU GHALL-FTUH T’AZZJONI GHAL RIAVVJAMENT TA’ ITTRA UFFICJALI
INTAVOLATA TAHT L-ART. 166A REZA EZEKUTTIVA)

MAGISTRAT: DR. VICTOR G. AXIAK
5 ta’ Mejju 2025
IL-QORTI,

wara li rat ir-rikors ta’ Melita Limited (hawn imsejjha “il-kumpanija rikorrenti”)
ipprezentat fl-20 ta’ Frar 2025 li permezz tieghu talbet lill-Qorti s-segwenti fil-konfront
ta’ Louis Mifsud (hawn imsejjah “l-intimat”):

‘Illi s-socjeta’ esponenti giet kanonizzata kreditrici tal-imsemmija konvenuta u dan kif
jirrizulta minn ittra ufficjali maghmula skond Artiklu 166A tal-Kap 12 tal-Ligijiet ta’ Malta
f'dawn I-atti.

llli s-socjeta esponenti tikkonferma bil-gurament illi I-kreditu in kwistjoni ghadu dovut fl-
intier tieghu lis-socjeta esponenti;

llli s-socjeta esponenti tixtieq illi tenforza il-kreditu hekk kanonizzat permezz ta’ hrug ta’
mandat tas-sekwestru fil-konfront tal-konvenuta.

Ghaldagstant, s-socjeta esponenti gedgha umilment titlob lill din I-Onorabbli Qorti
tawtorizzaha sabiex tenforza il-kreditu taghha hawn fuq imsemmi, u liema talba qedgha ssir
ai termini tal-Artikolu 258 (¢) tal-Kap. 12 tal-Ligijiet ta’ Malta.”

1Fol 1



Sentenza tal-05.05.2025
Sessjoni tal-Ghid il-Hamsin

wara li ratli fis-seduta tal-lum li kienet giet appuntata ghas-smiegh, ghalkemm gie

debitament notifikat bir-rikors, I-intimat naqas milli jwiegeb jew milli jidher,

wara li rat ukoll li fis-seduta tal-lum gie verbalizzat li 1-jurat stampat fuq ir-rikors

promotur jirrelata ghal gurament li ttiehed mill-Avukat Dr. Jodie Darmanin ghan-nom u

in rapprezentanza tal-kumpanija rikorrenti, bl-awtorizzazzjoni tal-istess kumpanija

rikorrenti,

wara li rat l-atti processwali,

ged taghti din is-

Sentenza

1.

3.

[I-kumpanija intavolat ir-rikors odjern sabiex titlob lill-Qorti li jigi riattivat it-titolu
ezekuttiv ottjenut minnha fil-konfront tal-intimat, konsistenti fittra ufficjali
mahruga taht 1-Art. 166A tal-Kap. 12 tal-Ligijiet ta’ Malta, liema ittra giet intavolata
fit-12 ta’ Lulju 2019 u giet reza ezekuttiva fit-22 ta’ Novembru 2024.

L-Art. 258 tal-Kap. 12 jipprovdi s-segwenti:

258. Wara -

(a) I-gheluq ta’ hmistax-il sena minn dak in-nhar li fih skont il-ligi it-titolu esekuttiv
imsemmi fil-paragrafu (a), (¢) u (d) tal-artikolu 253, rigward sentenzi u digrieti tal-Qrati
Superjuri seta’ gie esegwit; jew

(b) I-gheluq ta’ ghaxar snin minn dak in-nhar li fih skont il-ligi it-titolu esekuttivimsemmi
fil-paragrafi (a), (¢) u (d) tal-artikolu 253, rigward sentenzi u digrieti tal- Qrati Inferjuri jew
tat-Tribunal tat-Talbiet Zghar seta’ gie esegwit; jew

(¢) I-gheluq ta’ hames snin minn dak in-nhar li fih skont il-ligi it-titolu esekuttivimsemmi
fil-paragrafi (b) u (e) tal-artikolu 253, jew rigward il-proceduri mehudin skont l-artikolu
166A seta’ gie eseqwit, I-esekuzzjoni tista’ ssir biss wara talba maghmula b’rikors
quddiem il-qorti kompetenti. Ir-rikorrent ghandu wkoll jikkonferma bil-gurament ix-xorta
tad-dejn jew tat-talba li jkun ged ifittex I-esekuzzjoni taghha, u li d-dejn jew parti minnu
jkun ghadu dovut.’

[ssa skont l-Art. 166A tal-Kap. 12:

‘“166A (4) Meta d-debitur ma jopponix it-talba, fi zmien tletin jum min-notifika taghha lid-
debitur, jew meta d-debitur jopponi biss it-talba f'parti minnha fiz-zmien hawn qgabel
imsemmi, l-ittra ufficjali ghandha ghar-rigward tat-talba hekk mhux opposta, jew dik il-

parti fiha hekk mhux opposta, tkun tikkostitwixxi titolu ezekuttiv bhallikieku dik I-ittra
ufficjali kienet inkluza fl-artikolu 253(a).’

4. L-Art. 166A(4) jaghti wiehed x’jifhem illi appena d-debitur ma jopponix it-talba fiz-
zmien prefiss mill-ligi, allura l-ittra uffi¢jali ssir ex-lege titolu ezekuttiv. Madanakollu
l-Art. 166B jipprovdi mod iehor f'dan ir-rigward:

“166B. (1) Ittra ufficjali mahruga skont I-artikolu 166A ma tkunx tikkostitwixxi titolu
ezekuttiv sakemm ma tkunx giet registrata skont id-dispozizzjonijiet ta’ dan I-artikolu li
ghandhom japplikaw ghar-registrazzjoni ta’ dawk I-ittri ufficjali bhala titoli ezekuttivi.

(2) L-applikant ghar-registrazzjoni ta’ ittra ufficjali li tkun tikkwalifika bhala titolu
ezekuttiv ghandu jipprezenta lir-Registratur tal-Qorti kopja legali tal-ittra ufficjali, inkluza
I-prova

tan-notifika u kopja ta’ kull risposta li tkun giet ricevuta ghaliha jekk ikun hemm.

(3) Meta jircievi d-dokumenti msemmija fis-subartikolu (2) ir- Registratur ghandu
jezamina d-dokumenti pprezentati, jivverifika jekk id-debitur ipprezentax nota ta’ twegiba
fiz-zmien stipulat u jekk huwa jkun sodisfatt illi I-kondizzjonijiet ghar-registrazzjoni tal-
ittra ufficjali bhala titolu ezekuttiv jkunu jissussistu, huwa ghandu jipprocedi biex
jirregistra d-dokumenti pprezentati f 'registru li jissejjah ir-Registru ta’ Ittri Ufficjali bhala
Titoli Ezekuttivi li ghandu jinzamm mir-Registratur ghall-iskopijiet tal-artikolu 166A.’

5. Ghalkemm I-Art. 166A(4) setghet giet redatta bi kliem aktar feli¢i, d-dicitura tal-Art.
166B ftit li xejn thalli xi dubbji dwar l-intenzjoni tal-legislatur fis-sens illi dan ried
illi I-ittra uffi¢jali pprezentata taht 1-Art. 166A li ma tkunx giet imwiegba mid-
debitur fi Zzmien 30 jum min-notifika, m’ghandhiex tikkostiwixxi titolu ezekuttiv

qabel ma tigi registrata bhala tali taht 1-Art. 166B.

6. Issakifinghad, ghalkemm l-ittra uffi¢jali de quo giet ipprezentata fit-12 ta’ Lulju
2019, din giet notifikata lid-debitur fil-25 ta’ Lulju 2019 u giet reza ezekuttiva fit-22
ta’ Novembru 2024.

7. L-Artikolu 258 tal-Kap. 12, riprodott aktar ‘1 fuq, jitkellem dwar ir-riavvjament ossia’
it-tigdid tal-ezegwibilita’ ta’ titoli ezekuttivi, wara li jkun ghadda numru ta’ snin
minn fughom. [s-subin¢iz (3) jittratta inter alia dwar l-gheluq ta’ 5 snin minn
dakinhar li “I-proéeduri mehudin skont I-Art. 166A setghu jigu ezegwiti”. Din il-Qorti
diga kellha I-okkazjoni, f'sentenzi ricenti, tidhol fuq id-distinzjoni bejn titolu
ezekuttiv u l-ezegwibilita’ tieghu:

“...il-Qorti pero tara illi hemm elementi komuni x’jigu kkunsidrati fosthom id-distinzjoni krucjali
bejn titolu ezekuttiv u I-ezeqwibilita’/ezekuzzjoni ta’ titolu ezekuttiv.

Kif qalet tajieb il-Prim’ Awla tal-Qorti Civili fid-digriet taghha fl-ismijiet George Edward Spiteri v.
Marsaxlokk Football Club et. (PA, Rik 95/2016 LM, 15/07/2016):

“It-titlu ezekuttiv jista’ jigi akkwistat b'diversi modi i huma msemmijin fl-artiklu 253 tal-Kap
12: permezz ta’ sentenza jew digriet tal-Qorti; lodo ta’ arbitru; decizjoni tat-Tribunal ghal
Talbiet Zghar; ftehim ta’ medjazzjoni rezi inforzabbli skont id-dispozizzjonijiet tal-Att dwar
il-Medjazzjoni; kuntratti ppubblikati minn Nutar fejn il-kreditu huwa Cert, likwidu u dovut u li
ma jikkonsistix fl-ezekuzzjoni ta’ xi att; u I-kambjala.”

llli b’danakollu, I-akkwist ta’ titolu ezekuttiv ma jfissirx li jista’ jigi infurzat dejjem u
minnufih (sottolinear u emfazi mizjuda minn din il-Qorti). Kif ghadu kif inghad, kull sentenza tal-
Qorti hija titolu ezekuttiv (Art. 253(a)), izda Certi sentenzi huma ezegwibbli wara li jghaddu 24
siegha minn meta jigu ppronunzjati (Art. 255 Kap 12) filwaqt li s-sentenzi definittivi [-ohrajn
huma inforzabbli wara jumejn mill-pronunzja (Art. 256 Kap. 12). Hlief ghal ¢erti e¢¢ezzjonijiet
imsemmija fl-Artikolu 267 tal-Kap. 12, sentenza li tkun appellata ma tkunx inforzabbli flief fug
talba ta’ xi parti interessata (Art. 266(1) Kap 12). Mela sentenza tal-Qorti, ghalkemm hija titolu
ezekuttiv, u ssir hekk appena tigi ppronunzjata, mhix inforzabbli gabel ma ssir res judicata, ¢joé
jekk ma tkunx appellabbli, meta jghaddi t-terminu tal-appell u ma jsirx appell, inkella meta jsir

appell u jingata’...

Fir-rigward ta’ kambjala li tkun immaturat il-ligi hija ¢ara fis-sens illi din hija titolu ezekuttiv bis-
sahha tal-Art. 253(e) tal-Kap. 12. ll-kreditur m'ghandu jaghmel xejn sabiex irendi il-kambjala
bhala titolu ezekuttiv, b’kuntrast per ezempju mal-kreditur i jintavola ittra ufficjali taht I-Art. 166A
u li ma tkunx giet ikkuntestata mid-debitur entro tletin (30) gurnata min-notifika, li jrid ta’ bilfors
jirregistra dik I-ittra taht [-Art. 166B tal-Kap. 12 sabiex jottjeni titolu ezekuttiv.”

8. Huwa car ghalhekk illi I-Art. 258(¢) ma jistax jigi invokat mill-kumpanija rikorrenti
fil-kaz prezenti ghaliex ghalkemm ghaddew iZjed minn hames snin mill-iskadenza
ta’ 30 jum wara n-notifika tal-ittra uffi¢jali lid-debitur, it-titolu ezekuttiv innifsu ma
twelidx qabel it-22 ta’ Novembru 2024 u hames snin ghadhom m’ghaddewx minn
din id-data. Huwa minn din l-ahhar data li t-titolu ezekuttiv3 seta’ jigi ezegwit u
mhux mill-ewwel data. Fi kliem iehor il-kumpanija rikorrenti m’ghandha bzonn I-
ebda awtorizzazzjoni minn xi Qorti sabiex tqajjem mill-gdid l-ezegwibilita’ tat-titolu

2 CoseCasa Ltd v. Jake Gauci (Rik. 57 /2024, dec¢iz 8 ta’ April 2024)
3 L-ittra uffi¢jali wahedha (i.e. minghajr ma tkun reza ezekuttiva) ma tista’ qatt tigi ezegwita (ghax mhijiex
titolu ezekuttiv) izda tista’ biss tigi reza ezekuttiva ai termini taht 1-Art. 166B.

ezekuttiv ottjenut ghaliex dan tista’ tenforzah meta trid almenu sat-22 ta’ Novembru
2029!

Decizjoni
9. Ghal dawn ir-ragunijiet il-Qorti tiddisponi minn dan ir-rikors billi tichdu bl-
ispejjez kontra I-kumpanija rikorrenti.

V.G. Axiak Y.M. Pace

Magistrat Dep. Registratur



